
Tid og stad for førehandsrøysting  
 
Saksopplysingar: 
Bakgrunn 

I følgje vallova § 8-3 skal førehandsrøystegjevinga føregå i eigna lokale, hjå røystemottakar 
oppnemnd av valstyret på 
 
· helse- og sosialinstitusjonar 
· der valstyret elles bestemmer at det skal mottakast førehandsrøyster 
 
Veljarar som ønskjer det, kan førehandsrøysta frå 10. august i valåret innanriks og frå 1. juli utanriks. 
Frå 1. juli er det opna for tidleg røystegjeving innanriks for dei som ikkje har høve til å røyste i tida frå 
10. august til 8. september. Førehandsrøystinga må ikkje føregå seinare enn siste fredag før 
valdagen, dvs. fredag 8. september i 2017. 
 
Det administrative valsystemet og valkorta vil ikkje verte tilgjengeleg for kommunane før i slutten av 
juli. 
I perioden 1. juli til 9. august vert det lagt opp til tidleg førehandsrøysting på kultur- og sørvistorget. 
Kommunen skal ta imot og oppbevara røyster i konvolutt på rådhuset. Det er ikkje krav om å 
organisera som til eit førehandsrøystelokale. 
 
Valstyret vedtek opningstidene i mottaka, men lova byggjer på ein føresetnad om at det i heile 
perioden skal vera mogleg å førehandsrøysta minst ein stad. Dette gjeld likevel berre på vanlege 
arbeidsdagar. 
Det er krav til at det alltid skal vere to valmedarbeidarar som tek imot røystene i eit 
førhandsrøystelokale. 
 
Det er ei generell trend i Norge at fleire og fleire førehandsrøyster og valstyret bør vurdere tiltak for å 
nå veljarane. 
I 2015 vart opningstida ved kultur- og sørvistorget utvida tysdag til fredag siste veka før valet. 
 
For å nå ut til veljarane foreslår rådmannen framleis å bruka biblioteket sine lokalet til 
førehandsrøysting dei (ein eller to) nest siste laurdagane før valet. Vallokalet vil bli bemanna av ein 
tilsett frå kultur- og sørvistorget og ein bibliotekar. 
 
Røysting ved helse- og sosialinstitusjonar 
Ved tidlegare val har det vore høve til røysting på Velferdssenteret/omsorgsbustadene ein dag den 
siste veka før valdagen. Dette har fungert på ein grei måte. Det skal også gjevast høve til røysting ved 
Radøy Interkommunale Busenter (RIB).  



 
Ambulerande røystegjeving/heimerøysting 
Veljarar som oppheld seg innanriks og som på grunn av sjukdom eller nedsett funksjonsevne ikkje 
kan røysta der det vert halde førehandsrøysting, kan etter søknad til valstyret førehandsrøysta der 
dei oppheld seg. 
Valstyret fastset fristen for når søknaden må vera komen inn til kommunen. Søknadsfristen skal 
fastsetjast til eit tidspunkt mellom tysdag og fredag den siste veka før valet. Lova inneheld ingen 
formelle krav til søknaden, og det er t.d. ikkje noko krav at søknaden skal vera skriftleg. Ordninga 
med ambulerande røysting må kunngjerast i god tid før fristen. 
 
Valstyret skal kunngjera tid og stad for all førehandsrøysting innanfor kommunen – også 
førehandsrøysting på institusjonar. 

 
Rådmannen sitt framlegg til vedtak: 

1. Førehandsrøystinga i Radøy kommune vert lagt til kultur- og sørvistorget i rådhuset i tida 
    10. august til 8. september 2017 i den vanlege opningstida 8.30-15.00. 
 
2. Det vert utvida opningstider på kultur- og sørvistorget tysdag, onsdag, torsdag og fredag 
     siste veka før valdagen frå 15.00-19.00. 
 
3. Det vert førehandsrøysting for veljarar på Radøy bibliotek laurdag 26.08 og laurdag 2.9 frå 
     kl 11.00-15.00. 
 
4. Det vert førehandsrøysting ved Velferdssenteret/omsorgsbustadene og Radøy 
     interkommunale busenter (RIB) onsdag 6. september. 
 
5. Søknadsfrist for ambulerande røysting vert sett til onsdag 6. september kl. 15.00. 
 
 

Valstyret - 015/2017 
VAL - handsaming: 
 
 

VAL - vedtak: 
1. Førehandsrøystinga i Radøy kommune vert lagt til kultur- og sørvistorget i rådhuset i tida 
    10. august til 8. september 2017 i den vanlege opningstida 8.30-15.00. 
 
2. Det vert utvida opningstider på kultur- og sørvistorget tysdag, onsdag, torsdag og fredag 
     siste veka før valdagen frå 15.00-19.00. 
 
3. Det vert førehandsrøysting for veljarar på Radøy bibliotek laurdag 26.08 og laurdag 2.9 frå 
     kl 11.00-15.00. 
 
4. Det vert førehandsrøysting ved Velferdssenteret/omsorgsbustadene og Radøy 
     interkommunale busenter (RIB) onsdag 6. september. 
 
5. Søknadsfrist for ambulerande røysting vert sett til onsdag 6. september kl. 15.00. 
 
 



 


